
(...)

Pactes de mariage rogier
gontaude

Au nom de dieu soit l( )an
mil six cens cinquante huit et le derniér
jour du mois d avril avant midy regnant
nostre souverain et tres chrestien prince
louis quatorse du nom par la grace de dieu
roy de france et de navarre par devant
moy notaire royal soubssigné et( )presans
les tesmoings bas nommes dans la ville de
villemur au diocese bas montauban et
seneschaucee de tholose establis en leurs

...............................................................................

personnes michel rogiér fils a feu pierre
et( )marie vaissie maries maistre cellier dud(it)
villemur d une part et dalphine gontaude
filhe a feu estienne et jeanne faure aussy
maries de ladicte ville d autre lesquelles
parties de leur bon gré pure et franche volonte
sur le mariage entr eux traicté qué
moyenant la grace de dieu s acomplira ont
faictz les pactes suivans en premier lieu
ledit rogiér de( )l( )advis et conseil de lad(ite)
marie vaissier sa mere illec presante
et( )l authorisant a( )promis et( )promet dé
prendre a( )femme et legitime espouse lad(ite)
dalphine gontaude et( )icelle gontaude
aussy de l advis conseil de( )ladicte jeanne
faure sa mere stipulante et( )samblablemant
l authorisant a pareilhemant promis et
promet de prendre a( )mary et( )legitime
espoux ledit rogiér et reciproquemant
promettent de solempnisér ledit mariage
en l( )eglise dé la relligion p(rétendue) refformee
dont ils font proffession et de dem(e)urér

...............................................................................

Cxxix.

ensemble conjoinctz par le lién du
mariage apres que les anonces auront este
publiees en ladicte esglise cessant tout
legitime ampechemant, & pour lés charges
et( )supportations dudit mariage ladicte faure
en qualitte d heretiere dudict feu estienne
gontaud son mary a constitué en dot a ladicte
de gontaud sa filhe et( )icelle audit rogiér
fucteurs expous ce acceptant pour tous



les droictz paternels s(e)ullemant scavoir
est la somme de trois cens livres t(ournoi)z
une robe et( )un cotilhon a son usage
un lit concistant en coitte coissin ramplis
suffisamant de plume, six linseuls thoille
de brin et une couverte laine blanche
quy est le leguat qué ledit feu gontaud
son pere luy auroit fait par son dernier
et valable testamant prins par moy dit
notaire le dix huictiesme de juilhet mil
six cens cinquante six, paiable
cent cinquante livres les robe, cotilhon,
lit, linseuls et couverte le jour des

...............................................................................

espousailhes & les cent cinquante livres
restans dans un an prochain a( )comptér
des huy avec l intherest au degré de 
l( )ordonnance, et receue qué ladicte entiere
constitution soit par ledit rogiér icelluy
sera tenu de la recognoistre et assignér
ainsy que dors et desja comme pour lors
et( )partant qu( )est de besoing par vertu dé
ce contrat la recognoist et assigne a lad(ite)
gontaude sa fucture expouse sur tous
et chacungs ses biens presans et advenir
pour luy estre randue et restituée ou
autres a quy appartiendra le cas y
escheant avec le droit d augmant quy est
moitye moings des sommes de deniers
suivant les uz et coustumes du presant
pais de languedoc et celles dé ladicte
ville de villemur selon laquelle les
parties declarent faire les presans
pactes et entendre estre telles assavoir
qué la femme predecedant lé mary
icelluy dem(e)ure jouissant pandant sa

Cxxx.

vie des cas dottaux de la femme et au
contraire le mary predecedant la femme
icelle a option dé repetter sa( )dot avec led(it)
droit d augmant duquel augmant elle
jouyt aussy sa vie durant ou bien en
laissant l( )un et l( )autre de( )prendre pention
et entretien sur les biens du mary tant
que dem(e)ure vefve soubs son nom selon sa
qualitté et portée desditz biens et outre ce
luy appartiennent toutes ses robes
vagues (lire : bagues) e( )joyaux d ou qu( )iceux luy ayent
este donnes et a( )tenir et gardér
ce dessus ainsy stipulle par les parties
icelles chacune pour ce quy le conserne ont



obliges tous leurs biens presans et advenir,
mesmes lesdicts fucteurs expous leurs
personnes pour l( )acomplissemant dudit
mariage qu( )ont soubzmis aux rigueurs
de justice avec les renon(ciation)s requises et 
l ont jure a dieu par seremant fait et
recitté dans la maison du susdit feu
gontaud en presance de jean rogiér

maistre cellier frére dudict fucteur espoux
jean gontaud frere, jean albrespy maistre
sarger de montauban beau frere ]dudict[ le sieur
pierre gontaud bourgeois jean vaquié passemantier
barthelemy faure maistre chirurgien oncle
de ladicte fucteure espouse et( )plusieurs
autres parens et amis desd(ites) parties signes
ceux quy scavent avéc moy notaire

Gontaud                           Faure

Gontaud                   Vacquier

J. Flandres               Malpel

                   Custos, not(air)e r(oyal)

Mentions marginales

x.

y a recog(noissan)ce
des cent cinq(uan)te
livres les robe
et autres dotalisses
du troisiesme
d aoust audit
an

Custos
not(air)e

y a recognoissance de cent cinquante livres escripte sur mon
registre du vingt neufiesme novembre mil six cens septante


